এখনো মুক্তিযুদ্ধের চেতনা বিকশিত হয়নি: মাহবুবুর রহমান
যাযাদি রিপোর্ট
বিএনপির স্থায়ী কমিটির সদস্য লে. জেনারেল (অব.) মাহবুবুর রহমান বলেছেন, স্বাধীনতার পর থেকে এ পর্যন্ত মুক্তিযুদ্ধের চেতনা বিকশিত হয়নি। ফলে গণতন্ত্র উন্নতি না হয়ে আরো ধ্বংস হয়েছে।
শনিবার দুপুরে জাতীয় প্রেসক্লাব ভিআইপি লাউঞ্জে সাউথ এশিয়া ইয়ুথ ফর পিস অ্যান্ড প্রোসপারেটি সোসাইটি আয়োজিত 'চ্যালেঞ্জ অব ডেমোক্রেসি ইন বাংলাদেশ' শীর্ষক আলোচনা সভায় তিনি এ কথা বলেন।
আলোচনা সভায় জাতীয় সমাজতান্ত্রিক দলের চেয়ারম্যান আ স ম আব্দুর রব বলেন, জনগণের বেঁচে থাকার অধিকার সরকারকেই নিশ্চিত করতে হবে। এতে সরকার ব্যর্থ হলে তাদের প্রতি সমর্থন উঠিয়ে নিতে হবে।
জাতীয় সম্প্রচার নীতিমালা প্রসঙ্গে তিনি বলেন, গণমাধ্যমকে তালা দেয়া হচ্ছে না। সম্প্রচার নীতিমালা করে সরকার ১৭ কোটি মানুষের মুখে তালা দিচ্ছে।
মাহবুবুর রহমান অভিযোগ করেন, এই ৪৩ বছরে গণতন্ত্রের খুঁটিগুলো ধ্বংস করা হয়েছে এবং গণতন্ত্রের চতুর্থ ও শেষ খুঁটি হচ্ছে বাকস্বাধীনতা। বর্তমান সেটাকেও গলাটিপে হত্যা করা হচ্ছে। 

_______________________________________________________________________________________

Cell : +88-01711381404, E-mail : saypps@gmail.com, Web : www.saypp.org

